
Raghava Shikharini Ratnamala Stotram

ராக⁴வஶிக²ரிணீரத்நமாலாஸ்தோத்ரம்

Document Information

Text title : Raghava Shikharini Ratnamala Stotram

File name : rAghavashikhariNIratnamAlAstotram.itx

Category : raama, shataka

Location : doc_raama

Transliterated by : Vishal Pandey

Proofread by : Vishal Pandey

Description/comments : The entire stotra is in ShikhariNI Chanda

Latest update : September 12, 2024

Send corrections to : sanskrit at cheerful dot c om

This text is prepared by volunteers and is to be used for personal study and research. The

file is not to be copied or reposted without permission, for promotion of any website or

individuals or for commercial purpose.

Please help to maintain respect for volunteer spirit.

Please note that proofreading is done using Devanagari version and other language/scripts

are generated using sanscript.

September 12, 2024

sanskritdocuments.org



Raghava Shikharini Ratnamala Stotram

ராக⁴வஶிக²ரிணீரத்நமாலாஸ்தோத்ரம்

பிதா மாதா ப்⁴ராதா கு³ருரதி⁴பதிர்ப³ந்து⁴ரபி வா
த⁴நம் மித்ரம் வித்³யாப⁴ரணமஸவோதை³வதமபி ।
த்வமேவாஶேஷம் மே ரகு⁴குலமணே ? த்வாமிஹ விநா
ந ஜாநே ஶ்ரீஜாநே ஶரணமிஹமந்யத்த்ரிபு⁴வநே ॥ 1॥
அயோத்⁴யாதீ⁴ஶஶ்ரீத³யிதத³ஶகண்ட²த்³விபஹரே
ஹரே மாரீசாரே த³ஶரத²மநோநந்த³நவிபோ⁴ !
இதி க்ரோஶந்தம் மாம் கலய கலயா ராக⁴வ யயா-
கயாசித்³வாதந்வ்யா ஜ²டிதி கருணாயா: ஶிஶிரயா ॥ 2॥
ந யுக்தம் த்யக்தும் ஶ்ரீரகு⁴வரபுராணீம் தவஸக்ரு’-

ந்நமத்³ரக்ஷாதீ³க்ஷாம் நிகி²லநிக³மாந்தப்ரகடிதாம் ।
மமைகஸ்யேதா³நீம் கலுஷமயமூர்தேராபேக்ரு’தே
விசார்ய்யைவம் தீ³ர்க⁴ம் குருமயி கடாக்ஷாங்குரலவம் ॥ 3॥
ப⁴ஜந்தம் த்வத்பாதா³ம்பு³ருஹயுக³ளம் மாமஶரணம்
கடாக்ஷை: கிம் ராம ? ந ஸுக²யஸி காருண்யஶிஶிரை: ।
ஸக்ரு’ந்நம்ரத்ராணவ்ரதமவஸிதி நீதமத²வா
த்வயா கிம் மத்³வ்ரு’த்தம் த்வரிதமநுசிந்த்யாக³தபி⁴யா ॥ 4॥
ப்⁴ரமந்தம் மஜ்ஜந்தம் ப⁴வஜலநிதௌ⁴ பாரரஹிதே
நிதாந்தம் ஸீத³ந்தம்விஷயஜ²ஷபாத³கவலிதம் ।
ப⁴வந்தம் க்ரோஶந்தம் ரகு⁴குலமணே ஹா இதி க்ரு’பா
ரஸம் தம் காங்க்ஷந்தம் தவ ஜ²டிதிமாமுத்³த⁴ரஹரே ॥ 5॥
அஸே தே மத்பாபஸ்ம்ரு’திஜநிதநிஶ்வாஸநிகரைரலம்
பஶ்சாத்தாபைர்நமத³வந ஆவாஹ்யவிரத³ம் ।
அலம் ஸாகேதாதீ⁴ஶ்வர மயி த⁴நேர்ஷ்யா ப்ரகடநை-
ரலம் குர்வந்நேஹி ஸ்மிதலவருசா:ஸாது⁴வத³நம் ॥ 6॥

கடோ²ரம் பாபாநாம் க³ணமக³ணிதம் மா க³ணமயே-
மயீர்ஷ்யாம் முஞ்சத்வம் மநஸி த்⁴ரு’திமங்கீ³குரு த்³ரு’ட⁴ம் ।
ப³லாதே³வாகர்ஷந் மத³வநசராமாஶு கருணாம்
ப்ரஸாத³ம் வைதே³ஹீரமண மயி தீ³நே ப்ரகடய ॥ 7॥
அகா⁴நாமுக்³ராணாம் ஜநநப⁴வநம் பா⁴விநமமும்
ஜநம் ஜாநந் பூர்வம் ஜலநிதி⁴தடே ஸர்வவித³பி ।
நதாநாம்ஸர்வேஷாமஹமப⁴யதோ³ऽஸ்மி வ்ரதமித³ம்
மமேதித்வம் தை⁴ர்ய்யாத் கத²முதி³தவாந் ராம க³தபீ: ⁴ ॥ 8॥
மத³ந்ய: பாபீயாந் த்ரிஜக³தி ஜநோ நைவ ஸுலப: ⁴
ஸதி³ஷ்ட்யா லப்³தோ⁴ऽஹம் தவ ஸத³நுகம்பைகவிஷய: ।
இதா³நீமௌதா³ஸ்யம் ப⁴ஜஸி யதி³ஹம்ஸாந்வயமணே !

க³திர்மேகாவாஸ்யாத்கத²ய ப⁴வத: கீர்திரபிகா ॥ 9॥
க்வ மே பு³த்³தி⁴ர்க³ச்சே²த் ரகு⁴வர ந ஜாநே பரமித:
தமேதம் மாத்ராதும் தவ ஸமய ஏஷோऽஞ்ஜலிரிமம் ।
பரம் வ்யாஜீக்ரு’த்ய க²ரிதமக⁴ஜாலாந்யக³ணயந்
ப்ரஸீத³ த்ரைலோக்யே ப்ரதிப⁴டமலப்⁴யம் ப⁴ஜ யஶ: ॥ 10॥
க³ஜேந்த்³ர: ப்ரஹ்லாதோ³ த³ஶமுக²ஸக³ர்ப்⁴யஶ்ச விஜய-
ஸ்ததை²வாந்யே த்ராதா இதி ச ப⁴க³வதா யே ஸுக்ரு’திந: ।
கிமாஶ்சர்ய தத்ர த்ரிபு⁴வநபதே ? மாம் ரகு⁴பதே?
து³ராத்மாநம் ரக்ஷந் ப்ரகடயக்ரு’பாமத்³பு⁴ததமாம் ॥ 11॥
மத³ம்ஹ:ஸந்தோ³ஹம் ந லிகி²துமலம் லேக²கஶதை:
ஶதை: கல்பாநாம் மாம் த³மயிதுமலம் நாந்தகஶதம் ।
ப⁴வேயுர்மே மஞ்சா: கிஶலயமயா:ஸர்வநரகா:
கடாக்ஷாத்தே நாந்யா ரகு⁴தநய மந்நிஷ்க்ரு’திரத: ॥ 12॥
ந கா³யத்ரீ ஜப்தா விதி⁴ரபி ச ஸந்த்⁴யா ந ரசிதா
நவாத்ரு’ப்திந்நீதா ஸுரவரபித்ரு’ணாம் ஸமுத³யா ।
கு³ருணாம் ஶுஶ்ரூஷாவஹிதமநஸா ஜாது ந க்ரு’தா-
குத: காகுத்ஸ்த² த்வச்சரணகமலாராத⁴நகதா² ॥ 13॥
ந த³த்தம் பாத்ரேப்⁴யோ கிமபிக²ரஹந்தஸ்தவமுத்³-
நஜப்தம் த்வந்நாமக்ஷணமபி கதா³சித்ஸ்தி²ரதி⁴யா ।

ப⁴வத்³தா³ஸாநாம் வா பத³நலிந ஸேவாபி ந க்ரு’தா-
மயா மோஹாவேஶாத்³ ப⁴வ விபிநமேவைவமடதா ॥ 14॥
கிமந்யத்³வா ப்³ரூயாம் மத³க்ரு’தமக⁴ம் நாஸ்தி பு⁴வநே-
ஷ்விதா³நீமப்யேஷோ ந விரமதி பாபாத்³த⁴தமதி: ।
அத:ஸர்வேஶ? த்வம் மயி ரகு⁴பதே யத்³யகருணோ-

மமாவஸோ பூ⁴யாந்நிரயசயமாசந்த்³ரமிஹிரம் ॥ 15॥
ப்ரலாபைரேதை: கிம் ப³ஹுபி⁴ரிஹ மே நிஶ்சிதமித³ம்
ஶ‍்ரு’ணுஷ்வைகம் ஸத்யம் ஶுப⁴கரகடாக்ஷேண ப⁴வதா ।
க்³ரு’ஹீதோ நாஹம் சேத்³ரகு⁴குலபதே ?நூநமஸ்ரு’ஜே-
த்³விதா⁴தா மாம் ஶங்கே நரகநிகரைகோத்ஸவக்ரு’தே ॥ 16॥
க்ஷணால்லோகாஏॅந்ந் ஸ்ரஷ்டும் ப்ரப⁴வதி ப⁴வாந் த³க்³து⁴மபிவா
க்ரு’தர்மாபு⁴க்தம் யதி³ பு⁴வி ந நஶ்யேத்³த்⁴ருவமிதி ।
ரகு⁴ஶ்ரேஷ்ட²ஸ்வாமிந் ஜநமிமமஹோ மோஹயஸி கிம்-
க்வமோக்ஷே த்வாம் த்வம் வா த்ரிபு⁴வநமயோ யாஸ்யாஸி குத ॥ 17॥
ஸ்வ ஸங்கல்பாயத்தஸ்த்ரிஜக³து³த³யோல்லாஸஶமந:
ஸமஸ்தைகாதா⁴ரஸ்த்வமஸி ஸகலாம்நாயபடி²த: ।
கியத்தே மத் த்ராணம் தி³நமணிகுலைகாப⁴ரண ? கிம்
ப³லீயாந் வா தஸ்மாத்த்வத³பி மம து³ஷ்கர்மமஹிமா ॥ 18॥
த³தௌ³ ப்ராணாந் க்³ராவ்ணே தவசரணபங்கேருஹரஜ:
க்ரு’த: ஸேது:ஸிந்தா⁴வஹஹ ப⁴வதா ப்³ராஹ்மணஶிஶோ: ।
ம்ரு’தஸ்யாஸீஸ்த்வம் ஶ்ரீரமண நவஸஞ்ஜீவநஸுதா⁴
ந மாமேகம் த்ராதும் கத²மிஹ ப⁴வாந் கோப³லமலம் ॥ 19॥
ஶிலாயாம்ப்ராணஸ்தா²பநந உத³தௌ⁴ ஸேதுகரணாத்
ஸுரக்ஷாப்⁴ரு’த்ஸாரப்ரமத²பதிகோத³ண்ட³த³லநாத் ।
ஸபீ⁴கே தத்தாத்³ரு’க் த³ஶமுக²முகா²ராதித³லநாத்
தவாயோத்⁴யாஸ்வாமிந் மத³வநமித³ம் கிம் கு³ருதரம் ॥ 20॥
த்⁴ருவம் து:³கோ²த³ர்காத்³விஷயஸுக²ஸேவா நிரதமா-
ப⁴வத்யேத³ம் ஸாக்ஷாத³பி ஹதமநோ முஹ்யதி முஹு: ।
அவந்மாயாயைவம் வ்ரதப³லவதீ நர்தயதி மாம்
க²ராரே ஸா ஹேலா ப³த ப⁴வதி ஹாலா மம புந: ॥ 21॥

ப்⁴ரமந்த: ஶ்ரூயந்தே க⁴நவிஷயக³ம்பீ⁴ரஜலதௌ⁴
யயா யாதோ³ரூபா விதி⁴ஶிவமுகா² மோஹித தி⁴ய: ।
அஹம் தாம் த்வந்மாயாம் கத²மிவ தரிஷ்யாமி க்ரு’பயா
விநா தே மூடா⁴த்மா நலிநத³லஶங்காஶநயந ॥ 22॥
ஹடா²தா³க்ரு’ஷ்யைவேந்த்³ரியகுலமித³ம் மாநஸமநா-
ரதம் கா³ஹம் கா³ஹம் விஷயக³ஹநாநிஶ்வவத³ஹோ ।
ப்⁴ரமத்யேவம் ஸ்வைரம் ப்ரப³லதரமோஹோத்கடதயா
கரிஷ்யே கிம் வாஹம் த³ஶரத²மஹீபாலதநய ? ॥ 23॥
து³ராலாபாந் வக்தும் ஸ்பு²ரதி ரஸநா நாம நஹி தே
அஸாரேஸம்ஸாரே ஶுப⁴மம்ரு’ததா³நைகநிபுணம் ।
ஶ்ருதீ து³ஷ்டோத³ந்தஶ்ரவணசபலே தாவககதா²-
ஸுதா⁴ஸாரைர்ஹர்தும் ப்ரசுரப⁴வதாபம் ந ப⁴வத: ॥ 24॥
த்³ரு’ஶோர்த்³வந்த³ம் து³ஷ்டம் விஷயமபி த்³ரஷ்டும் ம்ரு’க³யதே-
நமூர்திம் ப⁴த்³ராந்தே ருசிரஶரசாபாங்கிதகராம் ।
வபுஸ்தாவச்சீ²க்⁴ரம் பரிசலதி து³ஷ்கர்ம கரணே
ந தே கைங்கர்ய்யேஹா ரகு⁴ரமண ? மஜ்ஜாமி நிரயே ॥ 25॥
பதித்வா காமாக்³நௌ ஜ்வலதிமநஏதச்ச²லப⁴வ-

த்³வித⁴த்தேத்வத்³த்⁴யாநாம்ரு’தஸரஸிலீலாம் ந ஜ²ஷவத் ।
ஸ ஸீதஸ்யைவம் தே ப⁴வதி பரிஹாஸாய மஹதே-
மமேத³ந்த்வந்மாயாமவுமஹிமமக்ஷஸ்யநடநம் ॥ 26॥
மந: காமக்ரோதா⁴த்³யரிக³ணபராபூ⁴தமப⁴வத்³
ஹ்ரு’ஷீகாலீப³த்³தா⁴ விஷயமயகாராநிவஸநே ।
அஹம் மக்³நோகா³த⁴ப்ரதிப⁴யப⁴வாதா⁴ந்து⁴கஹரே ?

ஹரே ஸீதாநாத² ? த்ரிஜக³த³தி⁴நாதா²வக்ரு’பயா ॥ 27॥
ப⁴வல்லீலோத்³யாநம் ஹ்ரு’த³யமபி⁴தோ த³ஹ்யத இத³ம்
ஜ்வலத்காமக்ரோதா⁴த்மகத³வஶிக²ஜ்வாலபடலை: ।
ஸுதா⁴தா⁴ராவாரோஸ்தவநயநபத்³மாஞ்சலபலாத்
த³யாலோகாகாரை:ஸப⁴ய ஸமயேऽஸ்மிந்ரகு⁴பதே ॥ 28॥
ப⁴வத்கேலீயோக்³யா ஹ்ரு’த³யநலிநீ க்ஷுப்⁴யத இயம்

ப்ரகாமம் காமாத்³யாஹ்வயத⁴நமதோ³ந்மத்தகலபை: ⁴ ।
ஸ்வஸாநித்⁴யாதே³தாந் ப்ரஸப⁴மபி⁴நிர்பூ⁴யஸஹஸா
தவேத³ம் ஸ்பஷ்டார்த²ம் க⁴டய ரகு⁴ஸிம்ஹ ? த்வமது⁴நா ॥ 29॥
மதீ³யா ப்ராசீநா பரிக³ணிதர்கௌமக⁴ஜநிதாம்
ப⁴வத்³ஜ்ஞாநாநந்தா³த்மகவிமலமூர்தே ஜவநிகாம் ।
ஶரீராக்ஷார்த²த்வேநச பரிணதாந்தாம் கு³ணமயீம்
த்வதீ³யாம் மாயா மாம் ரகு⁴குலபதே தாரய விபோ⁴ ॥ 30॥
கத³ர்ய்ய: காமாத்மா கடி²நஹ்ரு’த³யகாதரமதி:
மதா³ஸத்யாஸ்த்ரயாங்கபடது³ரஹங்காரஜநிபூ: ⁴ ।
ஶட:² க்ரூர: பாபீ ப⁴வஜலதி⁴மேதம் கடுரஹம்-
கத²ம் தீர்த்த்வா ப்ராப்ஸ்யே தத்ரசரணஸேவாம் ரகு⁴பதே ॥ 31॥
மந:ஸூத்ராங்க்³ரு’ஹ்ணந் ப⁴வஸத³ஸி துல்ய ப்ரதிமயா
சிராதே³வம் மாயாமயஜவநிகாந்திர்ஹததநு: ।
ப⁴வாந் லீலாஶீலோ ரகு⁴குலபதே நாடயதிமாம்
கதா³ வா நாட்யாந்தே மம தவ பதா³ப்³ஜாப்⁴யுபக³ம: ॥ 32॥
அரக்ஷந் ரக்ஷந் வா த³ஶவத³நவைரிந்! மம க³தி:
தவைவாந்யாந் தே³வாந்ஹ்ரு’தி³ ந க³ணயே ஜாது சித³பி ।
அஸௌக்²யம் ஸௌக்²யம் வா மம ப⁴வது ஸர்வம் த்வநுப⁴வா-
ப்⁴யகீர்தி: கீர்திர்வா தவ க²லு ந தஸ்மிந் வத³ ப்ரபோ⁴ ॥ 33॥
முஹு:க்ரோஶந் ஶ்ராந்தோ த³ஶமுக²ரிபோ த்வாமஹமணு-

ப்ரமாண்யம் காருண்யம் விலபதி மயி த்வம் ந குருஷே ।
அபாரோ கோ⁴ரோऽயம் புநரஹஹஸம்ஸாரஜலதி⁴-
ர்விமூட: ⁴ கிங்குர்ய்யாம் விஷய நிசயாஸ்கந்தி³தமதி: ॥ 34॥
ஜ்வலஜ் ஜ்வாலாமாலே ப்ரவிஶது ஜநோऽயம் கிமநலே,

கி³ரே: ஶ‍்ரு’ங்கா³துங்கா³த்பததுகிமத⁴ஶ்சூர்ணிததநு: ।
ஶிரோ வை தத்³பி⁴த்வா கிமிஹ ஶிலயா ஸ்ரு’ஞ்ஜி கரது
க்ஷமாகந்யாப்ராணேஶ்வர ந குருஷே ஹந்த கருணாம் ॥ 35॥
ஸமூலாம் கிம் வோத்பாடயது ஜந ஏஷோऽத்³ய ரஸநாம்,
ஶிலாம் கண்டே² ப³த்⁴வா பதது கிமகா³தே⁴ ஜலநிதௌ⁴ ।
முஹு:ஸோரஸ்தாட³ம் தவ கிமத²வா கந்த³து புரோ-

ந மே ஶாந்தி:ஸீதாரமண தவ காருண்யவிலயாத் ॥ 36॥
ந ஜேதும் ஶக்நோமீந்த்³ரியஸமுத³யந்நாபிமநஸா,
ஸ்தி²ரேண த்வாம் த்⁴யாதும் மரகதமணீம் மஞ்ஜுளதநும் ।
ந கர்மாநுஷ்டா²தும் விதி⁴வத³பி பா⁴ஸ்வத் குலமணே
ப⁴வத்பாதா³ம்போ⁴ஜம் ஶரணமப⁴ஜம் கேவலமஹம் ॥ 37॥
ந த⁴ர்மே நோகாமே நவ த⁴நவயே நைவ ஜக³தீ-
பதித்வே காங்க்ஷாமே ப⁴வது ப⁴விதவ்யம் விதி⁴வஶாத் ।
ததா²பி ஶ்ரீராம ப்ரதிஜநநமங்கீ³க்ரு’த க்ரு’ப:,
தத்ர ஶ்ரீபாதா³ப்³ஜே த்³ரு’ட⁴பரமப⁴க்திம் விதர மே ॥ 38॥
பஶுத்வம் பக்ஷித்வம் த்ரு’ணதருலதாஶ்மத்வமபிவா,
க்ரு’மித்வம் வா ரக்ஷோநரஸுரபிஶாசத்வமத²வா ।
யதி³ஸ்யாத்³யத்³யந்மே ஜநநமபி ஸர்வத்ர ப⁴வது
த்வதீ³யே பாதா³ப்³ஜே ரகு⁴குலபதே ப⁴க்திரசலா ॥ 39॥
ப்ரு’தி²வ்யாம் பாதாலே நப⁴ஸி நரகேऽந்தே⁴ தமஸிவா
வஸாமி ஸ்வாமிந் ஶ்ரீரகு⁴ரமணகர்மாநுகு³ணத: ।
ததா³ஸ்தாம் மத்ப்ராணோத்க்ரமணஸமயே த்வத்கருணயா,
த்வத³ங்க்⁴ய்ரப்³ஜத்³வந்த³ஸ்மரணமநிரோத⁴ம் ப⁴வது மே ॥ 40॥
கதா³ வா த்வாம் த்⁴யாயந் நவஜலத⁴ரஶ்யாமலதநும்
ஶரத்³ராகாசந்த்³ரப்ரதிப⁴டமுகா²ம்போ⁴ருஹருசிம் ।
வஸாநம் கல்யாணம்வரமசலவித்³யுச்ச²தநிப⁴ம்
விமோக்ஷேऽஹம் தே³ஹம் பு⁴வநமுபராமேத்வநுலயம் ॥ 41॥
அஸூநாம் சேதேஷாம் க³மநஸமயே ராக⁴வ வத³ந்
முஹுர்மா பை⁴ரித்யேஷ்யஸி ஸரப⁴ஸம் மே பரிஸரம் ।
த⁴நுர்க⁴ண்டாகோ⁴ஷ: ஶ்ரவணபரிபூ⁴தாந்தகப⁴டா:
கிரீடீ க்வசித்த்வம் கடிக⁴டிதஜாம்பூ³நத³பட: ॥ 42॥
ஸ்மரேயம் க்வச்சித்த்வாம் த்³ரு’ட⁴மஹமிஹேத³ம் தநுலயே
ஜபேயம் க்வசித்தே குஶலவகு³ரோர்நாம ஶுப⁴தீ: ⁴ ।
ப⁴ஜேயம் க்வசித்தே ஜக³த³க⁴புநர்ஜந்மரஹிதோ
ப⁴வேயம் க்வசித்த்வத்பத³கமலகைங்கர்யஶரண: ॥ 43॥

ஸ்வஸந்நாஸ்தே க்ரோதா⁴த்ஸ்பு²ரட³ஶநத³ம்ஷ்ட்ராத⁴ரபுட:
கடோ²ர: கீநாஶ:ஸ்ம்ரு’தமத³க⁴கோடிர்யமப⁴டா: ।
ப்ரதிக்ஷந்தே காலம் த்⁴ரு’தவிவித⁴கோ⁴ரப்ரஹரணா:

மயா த⁴ந்யஸ்தேऽஹம் தவ பத³ஸரோஜே ரகு⁴பதே ? ॥ 44॥
மணிர்ஜீவஶ்சிஹ்நம் ப்ரக்ரு’திரஸிகோ ஶாவகக³தி:
தமஶ்சாஹங்காரௌ ஜலஜத⁴நுஷீ ஹ்ரு’த்³ரத²பத³ம் ।
க³தா³ பு³த்³தி⁴ர்பூ⁴தாநபி ச வநமாலா விஷயிண:

ஶரஸ்த்வத்ஸ்த²ம் ஸர்வம் த்வயி கிமுத²வாஸ்த்வர்பணபத³ம் ॥ 45॥
அவஸ்டப்⁴யேஷ்வாஸம் த்ரிணதமஹிராட் போ⁴க³ஸுப⁴க³ம்
த³தா⁴நம் ஸம்வர்தஜ்வலநஶிகி²மத்⁴யேந்து³ விஶிக²ம் ।
பரம் ஜ்யோதி: பீதாம்ப³ரத⁴ரமபாரோதி³தக்ரு’பம்
புர: ப்ராது³ர்பூ⁴யாந்மம கிமபி தே³ஹாந்தஸமயே ॥ 46॥
ஸவாமஶ்சாபாங்க:ஸ ச த்⁴ரு’தஶர:பாணிரிதரோ
முக²ம் தத்³ராஜீவாயதவிபுலரக்தாந்தநயநம் ।
ஸ்மித:ஶ்ரீ:ஸாதந்வீ சரணயுக³ளம் தச்ச ம்ரு’து³லம்
வபுஸ்தத்கல்யாணம் ஸ்பு²ரது மத³ஸூட்³டீ³நஸமயே ॥ 47॥
அஸாகேதாதீ⁴ஶைரத³ஶரத²பூ⁴ப்⁴ரு’த்³ரதிகரை-
ரகௌஶல்யாவத்ஸைரமரகதஸங்காஶதநுபி: ⁴ ।
அதா⁴நுஷ்கைரக்ஷ்மாது³ஹித்ரு’வத³நாம்போ⁴ஜமிஹிரை-
ரராமாக்²யைர்நஸ்தைரலமலமலம் தை³வதக³ணை: ॥ 48॥
மதா³ப்⁴யாம் மத்தைதம் மம குலகு³ரும் மத்குலத⁴நம்
மதி³ஷ்டம் மத்³பா⁴க்³யம் மம பரமவித்³யாँ மம க³திம் ।
மதீ³ஶம் மச்சிந்தாமணிமபி மதா³நந்த³லஹரீம்
ப்ரபத்³யே மஜ்ஜீவம் ரகு⁴பதிபதா³ம்போ⁴ஜயுக³ளம் ॥ 49॥
த்வதே³கம் ப்ராப்யம் மாம் த்வதி³தரநிஹத்கண்ட²ஹ்ரு’த³யம்
த்வத³ந்யம் த்வய்யேவாஸிதநிகி²லாஶாபரிகரம் ।
த்வயி ந்யஸ்தப்ராணம் தவசரணபத்³மைகஶரணம்
தவஸ்வம் த்வத்³வாஸம் ரகு⁴குலபதே மா த்யஜ விபோ⁴ ? ॥ 50॥
த⁴நுர்வாணௌ க்³ரு’ஹ்ணந் கரகிஶலயாப்⁴யாம் தநுருசா
திரஸ்குர்வந் ஸர்வம் குவலயவநீநாம் ருசிமித³ம் ।

பரிஷ்குர்வந்வக்த்ரம் ஸ்மிதலவவிலாஸேந மது⁴ரம்
கதா³ வா மத்ஸ்வாமீ ஶரணிமநயோரேஷ்யஸி த்³ரு’ஶோ: ॥ 51॥
வஹந்தீ கோடீரம் ஸ்பு²ரத³ருணகோடிப்ரதிப⁴ரம்
ஹஸந்தீ ஸ்வாத்³யுத்யா த்ரித³ஶபதிநீலக்ஷிதித⁴ரம் ।
த⁴ரந்தீ கோத³ண்ட³ம் கரகமலயோர்பா³ணமபி யே
வஸந்தீ வ்யக்தி:ஸா ப⁴வது ஹ்ரு’த³யே காபி மது⁴ரா ॥ 52॥
ஸ்வபா⁴ஸாமங்குராந்ம்ரு’து³லநவது³ர்வாத³லதி⁴யா
லிஹத்³பி⁴ர்கா³தே⁴யாத்⁴வரபு⁴விபரீதோம்ரு’க³க³ணை: ।
ஶிக²ண்டீ³ கோத³ண்டீ³ த்⁴ரு’தகநகதா³மைகவஸநோ
மநஸ்யஸ்மிந் ப்⁴ராத்ராஸ்பு²ரதுரகு⁴வம்ஶார்ப⁴கமணி: ॥ 53॥
ஶரஜ்ஜ்யோத்ஸ்நாஶ்லிடேஸ்பு²டகுவலயாலீஸுரபி⁴தே
ஸிதே கோ³தா³வர்ய்யா ம்ரு’து³நி புலிநே ஸௌம்யபவநே ।
ஸுகா²ஸீநக்ஷோணீது³ஹித்ரு’தந ஶ‍்ரு’ங்கா³ரநிரதம்
ரகு⁴ஶ்ரேஷ்ட²ம் சேத:ஸ்மரக⁴நஜடாவல்கலத⁴ரம் ॥ 54॥
மநஶ்ச்சாபல்யேந ப்⁴ரமஸி க³க³நே தி³க்ஷ்வடஸித-
த்க்ஷணாது³ல்லங்க்⁴யாப்³தீ⁴நபி விஸஸி பாதாலகுஹரம் ।
ந ஜாநே கா ஸித்³தி⁴மிஹ ரகு⁴பதேரங்க்⁴ரியுக³ளம்
ந கிம்ஸ்வஸ்மிந்நேவ ஸ்மரஸி பரமாநந்த³நிலயம் ॥ 55॥
த்யஜத்வர்கோபா⁴நூ நிஶிதுஹிநரோசி: பரிஹர-
த்வமுஞ்ஜ்யோத்ஸ்நாமுஞ்சத்வமரஶிக²ரீஸ்தை²ர்யமபி வா ।
க்ஷமாவா க்ஷ்மாதே³வீ விஸ்ரு’ஜது மநஸ்தே த³ஶமுக²-
ப்ரஹர்து: பாதா³ம்போ⁴ருஹவிரஹக³ந்தோ⁴ऽப்யநுசித: ॥ 56॥
வ்ரு’தா² காலோ யாதி ஸ்பு²டிதக⁴டதோ வாரிவிக³ல-

த்யநுஶ்வாஸம் சாயுர்க³ணயதி க்ரு’தாந்தோ தி³நக³ணம் ।
அயே சேத:ஸாது⁴ஸ்வக³தமகி²லம் காமபடலம்
பரித்யஜ்யாயோத்⁴யாரமணசரணௌ க³ச்ச²ஶரணம் ॥ 57॥
ப்ரவாலம் ப்ரத்யக்³ரம் ஶ்ருதியுவதிஸீமந்தபத³வீ-
லதாயா: ஶாந்தாநாம் ஹ்ரு’த³யஸரஸீஸாரஸமயம் ।
முதா³லிங்க³த்ஸீதாகுசகலஶஸங்க்ராந்தது⁴ஶ‍்ரு’ணம்
கதா³ த்³ரக்ஷ்யே ஸ்வாமீ தவ ரகு⁴பதே: பாத³யுக³ளம் ॥ 58॥

ரஸாதா³லிங்க³த்யாத³ரநலிநசக்ராதி³ருசிரா-
யதீ³யாஜாநக்யா ஹரிணமத³லிப்தேஸ்தநதடே ।
ப்ரகாஶந்தேரேகா² நவஜலத³லேகா²ஸ்மரக⁴நா
தபஸ்யாத்⁴யப்³ஜம் தத்³ரகு⁴குலவரேண்யஸ்ய ம்ரு’க³யே ॥ 59॥
ஜலக்ரீடா³சக்ரே கமட²பதிரப்³தா⁴வஹிபதி:
ஸுக²ம் ஶிஶ்யேஶஶ்ராந்தா ஶாமதுலமவாபுர்ஹரிதி³பா:⁴ ।
த்⁴ரு’தே யத்பாதா³ப்⁴யாமகி²லத⁴ரணீமண்ட³லப⁴ரே
மத³க்ஷித்³வந்த³ம் ஶ்ரீபத³கிஶலயம் தே ம்ரு’க³யதே ॥ 60॥
ந யஜ்ஜ்ஞாத்வா ஜ்ஞேயம் கிமபி நிக³மே நோ ரஸமயம்
ந யத்³த்⁴யாத்வாத்⁴யேயம் கிமபி ஹ்ரு’த³யேந்யத்ஸுக²மயம் ।
ந யத்ப்ராப்த்வா ப்ராப்யம் கிமபி பரமம் க்வாபி ம்ரு’க³யே
ததே³வாஹல்யாது³ஷ்க்ரு’தவித³லநம் பாத³நலிநம் ॥ 61॥
அமூப்⁴யாம் நேத்ராப்⁴யாமபரிமிதஹர்ஷாஶ்ருதரலம்
பு⁴ஜாப்⁴யாமப்யாப்⁴யாம் ப³ஹுலகுதுகோத்கீர்ணபுலகம் ।
பரிரப்⁴யோத்³கா³ட⁴ம் ஸப²லயிதுமேதாஜநிமஹம்
ரஜ: பூதாஹல்யே சரணகமலே ஏவ ம்ரு’க³ணே ॥ 62॥
த்ரயீ ராஜீவாக்ஷீ சிகுரநிகராகாரஜலதி:⁴
ஸ்பு²ரத்ஸீமாந்தாக்ரு’த்யுபமிதமஹாஸேதுஜலதி: ⁴ ।
அஹல்யாதே³ஹாலங்கரணபடவாஸத்³யுதித⁴ரா:
பராகா³ம் யாந்த்வாஸ்மாந் ப⁴வதிமிரகூபக்ஷயக்ரு’த: ॥ 63॥
கதா³ வா கோடீந்து³த்³யுதிப⁴ரநிராஸோத்³யமத⁴ரா:
அஹல்யாக⁴ம் மில்லஸ்த²லலலிதமல்லீஸுமநஸ: ।
நக²த்³யுத்யாதூ⁴தாऽபரிமிதமநோத்⁴வாந்தநிசய:
ஸமக்³ராவக்³ராஹம் மம கவலயேயுர்நயநயோ: ॥ 64॥
விஸ்ரு’ஜ்யாயோத்⁴யாயத்³வநபு⁴வி சசாரோபலசயை:
குஶை: காஸைர்வித்⁴யத³தி⁴கதரதா³ருண்யமப⁴வத் ।
த்³ரவந்தம் யந்மாயாஹரிணமநுது³த்³ராவ ம்ரு’க³யே
தத³ங்க்⁴ரித்³வந்த³ம் ஶ்ரீகுசயுக³பரிஷ்வக்தமஸக்ரு’த் ॥ 65॥
க³ஜா:ஸிம்ஹா வ்யாக்⁴ரா ம்ரு’க³ஶஶவராஹா வநசரா

மயூரா: காத³ம்பா³பிககவலக²க்ரௌஞ்சகுரரா: ।
ததா²ந்யே த⁴ந்யா யை: ஶமிதநயநாவக்³ரஹமஹோ@
மஹாநீலஶ்யாமம் க²ரரிபு:ஸதா³ஸேவிதமபூ⁴த் ॥ 66॥
த்ரு’ணத்வம் நாஸீந்மே கிமபி ஸரயூரோத⁴ஸி மநோ-
ரமாராமே தி⁴க்³ தி⁴க்³ தி⁴கி³த³மத⁴மம் மாநவவபு: ।
யதே³வம் கௌஶல்யா தநயசரணாம்போ⁴ஜயுக³ளீ-
பரிரம்பா⁴நந்த³ப்ரப⁴வப⁴வநம் நேஹ ப⁴வதி ॥ 67॥
ப்ரணாமம் ஸாஷ்டாங்க³ம் த்ரு’ணதருலதாப்⁴யோஹி நிருதம்
ப்ரபா⁴வேப்⁴ய:குர்யாம் விநயஸரலம் ப⁴க்திப³ஹுலம் ।
அரண்யா போ⁴கே³ யத் கிஶலயமயீம் லக்ஷ்மணக்ரு’தா-
மலஞ்சக்ரே ஶய்யாம் ஸஹமஹிலயா ராமஶயநம் ॥ 68॥
வநாநாம் வந்யாநாமபிதநுப்⁴ரு’தாம் வா நத³நதீ³ம்
கி³ரீந்த்³ராணாம் யாத்³ரு’க்சி²கஜநநஸாப²ல்யமப⁴வத் ।
கடாக்ஷை: கல்யாணைர்து³ஹிணஹர ம்ரு’க்³யைர்த⁴நக்ரு’பா-
ரஸாஸாரை: பூதா:அஹஹ ரகு⁴நாத²ஸ்ய யதி³ மே ॥ 69॥
அஹோ பா⁴க்³யம் தேஷாம் நிஶிசரப⁴டா யே ஜஹுரஸூந்
ரணாக்³ரே பஶ்யந்த: ஶரஸுகலிதாங்கா³ ரகு⁴பதே: ।
ஜ்வலத்ஸம்வர்தாக்³நிப்ரதிப⁴டகடுக்ரோத⁴மபிதத்
முக²ம் லோகைகாஸேசநம்ரு’து³லஹாஸம் ப்ரக்ரு’தித: ॥ 72॥
அயோத்⁴யாயா: பத்யு:ஸுருசிரஜக³ந்மோஹநப்ரிய
ஸ்ம்ரு’த:ஶ்ரீப்ராஸாத³ம் வத³நநலிநம் சாருநயநம் ।
முஹுஶ்சும்ப³த் தா⁴த்ரீ து³ஹித்ரீமுக²வீடீரஸலஸத்
கபாலம் த்³ரு’ஷ்டம் மே விதி⁴ரஹஹஸாஹ்யம் ந குருதே ॥ 71॥
கிமாப்⁴யாம் நேத்ராப்⁴யாம் ப²லமிஹ ரகூ⁴ணாமதி⁴பதே-
ர்ந பீதா யாப்⁴யாம் தத்³வத³நஶஶிஸௌந்த³ர்யலஹரீ ।
இமௌ தோ³ஷௌ தோ³ஷௌ கமலத³ரசக்ராங்கலஸிதம்
ந யாப்⁴யாமாஶ்லிஷ்டம் தவ சரணராஜீவயுக³ளம் ॥ 72॥
து³ராஶம் து³ர்பு³த்³தி⁴ம் து³ரிதகுநதீ³ப்ராவிஶமிமம்
ஸுநிர்லஜ்ஜம் தி⁴ங்மாம் ஸகலஜநஹாஸோசிதக்ரு’திம ।
திதீர்ஷுர்பா³ஹூப்⁴யாமிவ ஜலநிதி⁴ம் ஹே ரகு⁴பதே !

தி³த்³ரு’க்ஷே யோऽஹந்த்வாம் விதி⁴ஶிவமுக²த்⁴யாநவிஷயம் ॥ 73॥
ஸ்வவக்த்ரேந்தூ³த்³பூ⁴தம் ஶ்ரவணவிவரம் தே தநுப்⁴ரு’தாம்
ஶிவோவர்ஷந் காஶ்யாம் வஸதி ஸஹகௌ³ர்ய்யா ரகு⁴பதே !

புநர்ஜந்மஷ்யாதி⁴ப்ரப⁴வஜநநீக³ர்ப⁴ஶமநம்
ப்ரசண்ட³ப்ரத்யூஹம் தவ மது⁴ரநாமாம்ரு’தரஸம் ॥ 74॥
க்வ மாது⁴ர்ய்யாதி⁴க்யம் த³தி⁴க்⁴ரு’தஸிதாபாயஸமுதா⁴-
மது⁴ஷ்வாக்³ரத்³ராக்ஷாபநஸகத³லீநாம் ப²லரஸே ।
க்வ காங்க்ஷா கௌஶல்யாஹ்ரு’த³யஜலதீ⁴ந்தோ³ மநஸிசே-
த³ஜஸ்த்ரந்த்வநாமஸ்மரணநவபீயூஷலஹரீ ॥ 75॥
துரீயம் ஷஷ்டம் வா ஸரிதி⁴பதிபஞ்சமமபி
த்³விதீயம் மந்யந்தே ப்ரத²மமிவ ஸந்தோ ரகு⁴பதே ? ।
லிஹந்தஸ்தந்நாமாம்ரு’தரஸமஜஸ்ரம் ரஸநயா
பவித்ரீகுர்வந்த:ஸுசரணரஜோபி:⁴ க்ஷிதிதலம் ॥ 76॥
அஹல்யா வேத்தித்வச்சரணரஜஸ: ஶக்திமதுலாம்
ப⁴வத்³தா³ஸ்யாநந்த³ம் நிரவதி⁴ருசிம் லக்ஷ்மணமந: ।
ஶிவோ வா வால்மீகிர்ப⁴வத³ஸமநாமாம்ரு’தரஸம்
த⁴ரித்ரீகந்யைவ த்வத³த⁴ரமதூ⁴நாம் மது⁴ரதாம் ॥ 77॥
ஹநுமாந் வேத்தித்வச்சு²ப⁴க³ணகதா²ஸ்வாத³நரஸம்
ப⁴வத்பாத³த்ராணாப்ரதிமமஹிமாநம் ச ப⁴ரத: ।
கி³ரிர்பூ⁴மிஶாலா அபிப⁴வத³மோகா⁴ம் ஶுப⁴க³திம்
த்வதீ³யஸ்த்வந்மாயா ஸலிலநிதி⁴பாரம்ரகு⁴பதே ॥ 78॥
த்வத³ம்ஶோ வேத்தி த்வத்ப்ரு’து²லபு⁴ஜஸாரம் ப்⁴ரு’கு³பதி-
ர்ப⁴வத்க்ரோதா⁴டோபம் ப்ரலயஶிகி²ரூபம் ஜலநிதி: ⁴ ।
ஜயந்தஸ்த்வத்க்ஷாந்திம் பரமமபராதீ⁴ ஜக³தி கோ
மஹாத்மாமாஹாத்ம்யம் நநு தவமநோவாக்ஸுவிஷயம் ॥ 79॥
வ்ரதை: கிம் தா³நை: கிமகி²லநத³ஸ்நாநாதி³கரணை-

ர்ஜபை: கிம் ஹோமை: கிம் கிமத²விவிதா⁴ம்நாயபட²நை: ।
கிமந்யைர்வாத⁴ர்மாசரணக⁴ந மோஹைர்ஹ்ரு’தி³ ந சேத்
பரிஷ்வக்தம் பாதா³ம்பு³ருஹயுக³ளம் தே ரகு⁴பதே ? ॥ 80॥

ஸமந்விஷ்யஜ்ஞாநாஞ்ஜநவிஷயத்³ரு’ஷ்ட்யா ஶ்ருதிக²நீம்
புமர்தா²நாம் தா³தா மரகதமணிராக⁴வமய: ।
ஸ ஏகோ லப்³தோ⁴மே கு³ருபி⁴ரூபதி³ஷ்ட: கருணயா
மந: பேட்யாமாஸ்தே கத²மத²ப⁴வேத்³து³ர்க³திகதா² ॥ 81॥
பயோபி: ⁴ ப்ரத்யக்³ரைர்த³தி⁴க்⁴ரு’தஸிதாதி³வ்யஸுமநோ-
ரஸைகஸ்தூரீபி: ⁴ ஶுப⁴பரிமலைஶ்சந்த³நரஸை: ।
ஸரய்வா:நீரேண ஸுஶுசிரபி: ⁴ஸிஞ்சாமி மநஸா
ஹ்ரு’தா³ம்போ⁴ஜாநைகாப⁴ரணரகு⁴வீராங்க்⁴ரிநலிநம் ॥ 82॥
தடி³த் கோடீபா⁴ஸம் தவ கடிதடே ஹாடகபடம்
கிரீடம் கேயூரம் ஶிரஸி பு⁴ஜயோ: கௌஸ்துப⁴மணிம் ।
உரஸ்யர்காகாரம் ஶ்ரவணயுக³ளே குண்ட³லயுக³ம்
விபோ⁴ ! சேத:ஸிம்ஹாஸநஸமதி⁴ரூட⁴ஸ்ய கலயே ॥ 83॥
க³லேமுக்தாஹாராந் ஶஶிகிரணஸங்காஶமஹஸோ-
நவோத்³யத்³வௌரத்நத்³யுதிதரலமாணிக்யதரலாந் ।
கராம்போ⁴ஜத்³வந்தே³ கநகவலயே ராம கலயே
த்வதீ³யாக்²யாமுத்³ராம் நவமணிமபீரங்கு³லிஷு தே ॥ 84॥
மணிம் மந்யே பா⁴நும் ஹிமகிரணமாஸ்யம் தநுமபி
ஶ்ரிய: ஶம்பாம் வ்ரு’ஷ்டிம் கிமலமது⁴சிந்ஹம் நவக⁴நம் ।
உட³ந்முக்தாமாலாஸ்த்வது³ர உரகா³ரித்⁴வஜநபோ⁴
விபா⁴ந்த்யஸ்மிந்நேதே யுக³பதி³தி சித்ரம் மஹதி³த³ம் ॥ 85॥
தடி³த்³வல்யாநீலோ க⁴ந இவ தமாலக்ஷிதிருஹோ
யதா²ரூட: ⁴ ஸ்கந்த: ⁴ கநகலதயா நீலஶிக²ரீ ।
மயூகே²நார்கஸ்யோத்³யத இவ ரகூ⁴ணாம் பரிவ்ரு’ட⁴़ோ
ஹிரண்யாகாரேணோல்லஸித உபநீதேந ஜயதி ॥ 86॥
அயம் யேந வ்யாப்தஸ்த்ரிபு⁴வநதடாகோ ப³லிமுகே²
யதோ ஜாதா க³ங்கா³ மது⁴ஹரஶிரோபூ⁴ஷணமயம் ।
பராகா³ணுர்ய: கோப்யவரமநயத்³யஸ்ய சரதாம்
விமோஸத்³ பாதா³ப்³ஜம் கநககடகோத்³பா⁴ஸிகலயே ॥ 87॥
த³ஶாஶாமத்⁴யோஜ்ஜ்ரு’ம்பி⁴தபரிமலோதா³ரமது⁴ர:
ஸ்ரவந்மாத்⁴வீதா⁴ரா ப்ரசுரதுளஸீதா³மருசிர: ।

நவாரண்யாவல்யாப⁴ரண இவ கா³ருத்மதகி³ரி-
ர்மநோऽயோத்⁴யாமத்⁴யே த³ஶரத²குமாரோ விஜயதே ॥ 88॥
த³ரோந்மீலந்முக்³தை: ⁴ ஸ்ரவத³துலமாது⁴ர்யமது⁴பி: ⁴
ஸ்வஸௌரப்⁴யாஹூதப்⁴ரமரநிநதா³காந்தபு⁴வநை: ।
வியத்³ரங்கா³ஜாதை: கநககமலைபூ⁴ஷிததநு-

ர்மந:ஶ்ரீவைகுண்டே² பரமபுருஷோऽயம் விஜயதே ॥ 89॥
க⁴நாமோத்³வயாப்த்யா கு⁴மகு⁴மிதவித்³த்⁴யண்ட³குஹரே-
ர்ஜபாபுஷ்பச்சா²யைர்க⁴ஸ்ரு’ணமஸ்ரு’ணைஶ்சந்த³நரஸை: ।
யதா²ஸிந்து: ⁴ ஸந்த்⁴யாத்³யுதிதிமிரலிப்தோ ரகு⁴பதி:
பதி: ப்³ரஹ்மாண்டா³நாமதி⁴வஸதிஹ்ரு’த்புஷ்பகமித³ம் ॥ 90॥
முக²ம் முக்³த⁴ஸ்நிக்³தா⁴த⁴ரகிஶலயோல்லாஸிமது⁴ரம்
ஸ்மிதாம் க்ரூராகாராபி⁴நவகலிகைகாப⁴ப⁴ரணம் ।
விபோ⁴ர்தா⁴த்ரீபுத்ரீநயநகமலாஹ்லாத³ஜநகம்
ஹ்ரு’தே³தத்கஸ்தூரீதிலகருசிரசும்பி³தமுஹு: ॥ 91॥
ஸ்வதஸ்தேஜோராஶிஹ்ரு’த³யபரமவ்யோம்நி யமிநாம்
வஸந் ஸீதாஜாநி: பரித³லிதஹார்தா³ந்த⁴தமஸ: ।
யயா விம்ப³த்ரய்யா ப⁴வதி க்ரு’திநீராஜநவிதி: ⁴
தயாப்ராப்தாசண்டா³தபநிஹிததீ³பப்ரதிக்ரு’தி: ॥ 92॥
ப்ரஸூநாந்யாஹ்ரு’த்யார்சயிதுமநிஶம் ? தே பத³யுகே³
ஸஹஸ்த்ரம் ஹஸ்தாநாமபி⁴லஷதி மே மாநஸமித³ம் ।
ஸஹஸ்ரந்நேத்ராணாமபிதவதநும் த்³ரஷ்டுமமலாம்
ஸஹஸம்வக்த்ராணாமபி ரகு⁴பதே ? தே ஸ்துதி விதௌ⁴ ॥ 93॥
அத³ந்கந்த³ம் மூலம் ப²லமபி சரந்புண்யஸரயூ-

தடாரண்யாபோ⁴கே³ க³தவிஷயராகோ³ ரகு⁴பதே ? ।
கதா³ வா த்வத்பாதா³ம்பு³ருஹயுக³ளீ லீநஹ்ரு’த³ய:@
கரிஷ்யே நி:ஶேஷம் பு⁴வநஸமுதா³யம் த்ரு’ணமிவ ॥ 94॥
நிரஸ்தே ஷட்³வர்கே³ விஷயிஷுஜிதேஷ்வேஷுஸகலே-

ஷ்வக²ண்டே³வைராக்³யே ப்ரப³லதரப⁴க்த்யா கவலிதே ।
ப்ரஸந்நே ஹ்ரு’த்³யஸ்மிந் ஸ்வயமுதி³தமூர்தௌ ரகு⁴பதே
கதா³ஸ்யாமஶ்ராந்தம் நிரவதி⁴கஸந்தோஷப⁴ரித: ॥ 95॥

அகஸ்மாது³ந்மீலத்தருணகருணேநைவமநஸா த்வயா
வ்யாமோஹந்தம் த்³ரவிதஹ்ரு’த³யை: கிம் விலபிதை: ।
ப்ரஸாதா³யோத்³யுக்தே ப⁴வதி மம தோ³ஷை: கிமமிதை-
ரநுத்³யுக்தே கிம்வா மம கு³ணக³ணைர்ஹா ரகு⁴பதே ॥ 96॥
த்வமேவைகோபாயோ த³ஶரத²முகா²ம்போ³ஜதரணோ
த⁴ரண்யாமேஜ்ஞாதஸ்தரணிரிவது:³கா²ப்³தி⁴தரண: ।
த³வாக்³ந்யுக்³ரஜ்வாலாவலயிதநிகுஞ்ஜாலயம்ரு’கீ³-
ஶிரோரந்யா கா வா க³திரபி⁴நவாப்⁴ராத்³வநபு⁴வி ॥ 97॥
ரதிர்மே நோ த⁴ர்மே விரதிரபி நாத⁴ர்மகரணாத்
ஸ்வபா⁴வோது³ர்வார: க²லு ஸகலஸாதா⁴ரணதயா ।
நதே க்³ராஹ்யஸ்த்யாஜ்யோ ந ச சரபதித்வாம் வ்யஸநிநம்
ஜநோऽயந்தத்³விஶ்வம்ப⁴ர ரகு⁴பதே தேஸ்ம்யதிப⁴ர: ॥ 98॥
கரே வாமே சாபம் ஶரமபி த³தா⁴நம் ததி³தரே
மணீமௌலிம் மஸ்தே கநகமயவாஸ: கடிதடே ।
தடி³ச்ச²வ்யா தே³வ்யாம் விகஸத³தஸீஸூநஸத்³ரு’ஶம்
த்³ரு’ஶோர்மேऽக்³ரேரூபம் தவ ரகு⁴பதே பா⁴து ஸததம் ॥ 99॥
இதி த்வத்ப்ரீத்யர்த²ம் கபடநுதி வாக்யம் ப்ரலபிதம்
யதா²ர்த²த்வேநேத³ம் ப்ரஸப⁴முரரீக்ரு’த்யக்ரு’பயா ।
அநந்தாக³ஸ்தோமம் த்ரிவித⁴மபி மே த்வம் பரிஹரந்
ப்ரஸந்நஶ்ரீஸீதாரமண ப⁴வ க³ங்கே³வ ஶரதி³ ॥ 100॥
கோத³ண்ட³காண்ட³பரிமண்டி³தபா³ஹுத³ண்ட³ம்
கா³ருத்மதாத்³ரு’கமநீயஸுநீலகாந்திம் ।
கோடீரஹாரகநகாம்ப³ரராஜமாநம்
ரூபம் தவாஸ்து ரகு⁴வீர ? த்³ரு’ஶோமமாக்³ரே ॥ 101॥
ஶோணாத⁴ரை: கமலக³ந்தி⁴விஶாலநேத்ரம்
லோலாலகே குடிலநீலமநோஹரப்⁴ரூ ।
குந்த³ப்ரஸூநரத³நம் முக²முந்நஸந்தே
மஞ்ஜுஸ்மிதம் ரகு⁴குலேந்த்³ர ? கதா³நு த்³ரக்ஷ்யே ॥ 102॥
ய:ஶ்ரீநிவாஸ ரகு⁴நந்த³நஜாநகீப்⁴யாம்

வாதூ⁴லகோ³த்ர உத்³பூ⁴த ப்ரணிதா⁴ய தேந ।
ஶேஷார்ய பாத³கமலே ஹ்ரு’தி³ ராக⁴வேண
ஶ்ரீஶேர்பிதா ஶிக²ரிணீமணிமாலிகேயம் ॥ 103॥
இதி ராக⁴வஶிக²ரிணீரத்நமாலாஸ்தோத்ரம் ஸம்பூர்ணம் ।
ஶ்ரீஸீதாராமசந்த்³ரார்பணமஸ்து ।

